
ЧАВАШ ЕН МУХТАВЕ

Нарспи рольне вылянӑ
Сӑмах -  Фекла Дмитриева ак- 

триса /1897-1989/ ҫинчен. Вӑл 
Иоаким Максимов-Кошкинскипе, 
Петр Осиповпа, Ольга Ырсем- 
пе, Семен Горскипе тата ыт- 
тисемпе пӗрле Чӑваш театрне 
пуҫараканӗсенчен пӗри пулнӑ.

Фекла Дмитриевна Етӗрне 
районӗнчи Сурӑмварри ялӗнче 
ҫуралса ӳснӗ, пӗчӗклех тӑлӑха 
юлнӑ. Йывӑр килнӗ пулин те пӗлӳ 
еннелле туртӑннӑ. Ултӑ ҫухрӑм- 
ра вырнаҫнӑ Элӗке кашни кун 
ҫуран ҫӳренӗ. 1911 ҫулта хӗрача 
Чӗмпӗрти шкула вӗренме кӗнӗ. 
Шӑпах ҫавӑнта вӑл пӗрремӗш хут 
шкулти театр сцени ҫине тухнӑ. 
Унта вылянӑ чухнех Этӳкка хуш- 
ма ят илнӗ. «Хӗрачасемпе Иван 
Яковлевичӑн мӑшӑрӗ Екатерина 
Алексеевна нумай ӗҫлетчӗ. Вӑл 
тӑрӑшнипех тӗрлӗ уяв тӗлне инс- 
ценировкӑсем хатӗрлеттӗмӗр. 
«Мазепа» спектакле лартни уйрӑ- 
мах пуҫра юлчӗ», -  аса илнӗ ар- 
тистка. 1916ҫулташкултанвӗрен- 
се тухсан ҫамрӑк учителе Улья- 
новск облаҫӗнчи Лопата ялне 
ӗҫлеме янӑ.

1918 ҫулта Фекпа Дмитрие- 
ва Хусанти педагогика инсти- 
тутне вӗренме кӗнӗ. Ҫав вӑхӑ- 
трах кӑрлач уйӑхӗнче чӑмӑртан- 
нӑ чӑваш театрӗн артистки пул- 
са тӑнӑ. «Вӑл пысӑках мар роль- 
сене те чуна пырса тивмелле вы- 
лянипе тата хӑйӗн сӑнарӗсене 
чӑн пурнӑҫри пек кӑтартма пул-

тарнипе палӑрнӑ», -  ҫырнӑ «Ка- 
наш» хаҫатра. Гоголӗн «Реви- 
зорӗнче» Анна Андреевна, Шил- 
лерӑн «Юратупа курайманлӑх» 
пьесинче Луиза, Толстойӑн «Усал 
аллинче» Анютка тата ытти спек- 
такльти рольсене калӑпланӑ. 
1920 ҫулта Чӑваш театрӗ Шу- 
пашкара куҫса кайнӑ. Тепӗр виҫӗ, 
ҫултан институтран вӗренсе тух- 
сан Фекла Дмитриева та Чӑваш 
Ене ҫул тытнӑ. Вӑл Шупашкарти 
иккӗмӗш сыпӑклӑ шкулта ачасе- 
не вӗрентнӗ вӑхӑтрах театрта та 
вылянӑ. Ҫак тапхӑрта вӑл Нарспи 
/Ольга Ырсемпе ылмашӑнса вы- 
лянӑ/, «Айтарти» Пинерпи ролӗ- 
семпе палӑрнӑ. Артистсен труп- 
пи йывӑр пулин те гастроле нумай

ҫӳренӗ, республикӑри чылай рай- 
она ҫитсе куракана савӑнтарнӑ.

Ял хуҫалӑх шкулне ӗҫлеме 
куҫсан актрисӑн театртан кай- 
ма тивнӗ. Вӑл пуҫӗпех наукӑна 
кӳлӗннӗ. 1932-1935 ҫулсенче Ху- 
сан патшалӑх университечӗн ге- 
ографи факультечӗн аспиранту- 
ринче вӗреннӗ, 1935-1940 ҫул- 
сенче Мускавра ют чӗлхесен ин- 
ститутӗнче пӗлӳ илнӗ. 1937 ҫулта 
ӑна Чӑваш патшалӑх педагогика 
институтне ӗҫлеме чӗннӗ. Унта ге- 
ографи, геологи тата нимӗҫчӗлхи 
вӗрентнӗ. Пӗр тапхӑр геологи- 
пе географи кафедрин пуҫлӑхӗ 
пулнӑ. 1949 ҫулта Фекла Дмитри- 
евна географи наукисен канди- 
дачӗн ятне тивӗҫнӗ. Чӑваш Ен ге- 
ографине тӗпчесе ученӑй ӑслӑлӑх 
ӗҫӗ нумай ҫырнӑ. Паллӑраххи- 
сем: «Рельеф ЧАССР», «ЧАССР. 
Очерк о природе», «Природные 
богатства ЧАССР», «Физико- 
географическое районирование 
Чувашии», «Геологическоестрое- 
ние территории ЧАССР», «ЧАССР 
/географический очерк/» т.ыт. те.

Фекла Дмитриева общество 
ӗҫӗнче те хастарлӑх кӑтартнӑ. 
Вӑл хут пӗлменлӗхе пӗтерессипе 
нумай ӗҫленӗ, «Пӗлӳ» обществӑн 
лекторӗ, рабочисемпе хресчен- 
сен инспекцийӗн инспекторӗ, ха- 
лӑх заседателӗ пулнӑ. 1947-1957 
ҫулсенче -  хула канашӗн депу- 
тачӗ. «РСФСР халӑх вӗрентӗвӗн 
отличникӗ» палла тивӗҫнӗ.


